
Cyngor Bro Morgannwg
Grant Cyfalaf y Blynyddoedd Cynnar a Gofal Plant 

Ebrill 2025 – Mawrth 2026
Cyflwyniad a Gwybodaeth ar gyfer Lleoliadau Gofal Plant Mwy o Faint
Darllenwch yn ofalus cyn gwneud cais

Mae Llywodraeth Cymru wedi ymestyn cyllid Cyfalaf ar gyfer sector y Blynyddoedd Cynnar a Gofal Plant ar gyfer symiau bach o gyllid grant i wella/trwsio eitemau presennol neu brynu rhai newydd er mwyn gwella eu safleoedd ar gyfer gwasanaethau gofal plant.

Bydd pob darparwr gofal plant sydd wedi'i gofrestru gydag Arolygiaeth Gofal Cymru (AGC) yn gymwys i wneud cais am grant Cyfalaf.  Fodd bynnag, bydd mwy o bwysau i geisiadau gan y rhai sy'n cynnig un o'r cynlluniau canlynol.  Mae'r rhain yn cynnwys Cynnig Gofal Plant ac ehangu darpariaeth y Blynyddoedd Cynnar ar gyfer plant 2 oed.Bydd y lleoliadau hynny sy'n gweithio gydag AGC ar hyn o bryd i gofrestru darpariaeth gofal plant, lle mae angen newid neu atgyweirio offer, yn gymwys i wneud cais.

Mae'r grant yn hollbwysig i gefnogi lleoliadau gofal plant trwy ariannu gwaith cyfalaf hanfodol ac atgyweirio eitemau sydd wedi'u treulio neu eu torri neu brynu rhai newydd yn eu lle. Bydd hyn yn eu galluogi i wella eu hadeiladau'n sylweddol er mwyn hyrwyddo darpariaeth o ansawdd da er diogelwch a datblygiad plant.

Cyn gwneud cais 

· Gwnewch yn siŵr eich bod yn llenwi’r cais cywir ar gyfer eich sector.
· [bookmark: _Hlk166059780]Byddwch yn barod i ymrwymo i gynnig gofal plant am o leiaf 5 mlynedd o'r dyddiad y gwneir y taliad grant terfynol a chydnabod, os yw'n rhoi'r gorau i ddarparu lleoedd gofal plant, yna mae'n ofynnol i'r lleoliad ad-dalu'r cyfan neu ran o'r cyllid grant a dalwyd.   
· Sicrhewch eich bod wedi darllen y canllawiau ar ‘pa bethau y cewch chi wneud cais amdanynt’ ar gyfer eich math o leoliad cyn gwneud y cais. 
· Rydych wedi casglu’r holl dystiolaeth o dan 'Eitemau sydd eu heisiau a pham' – bydd eich cais yn cael ei wrthod os nad ydych yn rhoi’r wybodaeth yn llawn.
· Mae eich cais yn realistig ac yn berthnasol, ac rydych wedi darparu cymaint o wybodaeth â phosibl.
· Os nad ydych wedi cadw at delerau ac amodau'r grant yn y flwyddyn ariannol flaenorol, er enghraifft heb ddatgan tanwariant neu heb osod nwyddau/cwblhau gwaith adeiladu cyn diwedd y flwyddyn ariannol, efallai na fydd eich cais yn cael ei ystyried.
· Mae'r lleoliad gofal plant naill ai wedi'i gofrestru gydag Arolygiaeth Gofal Cymru (AGC) neu'n gweithio gydag AGC er mwyn cael ei gofrestru. 
· Mae'r lleoliad gofal plant ym Mro Morgannwg. 

Cyflwyno eich cais 

· Gellir cyflwyno ceisiadau hyd at 12 hanner dydd y diwrnod cyn unrhyw gyfarfod panel.
· Gallwch gyflwyno mwy nag un cais yn ystod y flwyddyn ariannol. Fodd bynnag, rhaid cwblhau'r holl waith/gosod yr holl eitemau cyn y bydd ceisiadau ychwanegol yn cael eu hystyried.
· Gellir gwneud ceisiadau ar unrhyw adeg rhwng yr wythnos sy’n dechrau ar 12 Mai 2025 a dydd Iau 12 Chwefror 2026.
· Ni ellir defnyddio arian ar gyfer gwaith sydd eisoes wedi’i wneud neu am eitemau sydd eisoes wedi’u prynu. 
· Nid yw’r grant hwn ar gyfer gwaith cosmetig i leoliad neu gartref unigolyn; mae ar gyfer gwaith cyfalaf hanfodol a/neu eitemau cyfalaf newydd.
· Rhaid i eitemau fod yn newydd ac nid yn ail-law 


	
Dychwelyd ceisiadau wedi’u cwblhau i: 
valechildcare@valeofglamorgan.gov.uk    
DS:   Dim ond ceisiadau sy’n cael eu hanfon i’r cyfeiriad e-bost hwn y byddwn yn eu hystyried.



Penderfyniadau’r Panel

· Bydd ceisiadau'n cael eu hystyried gan banel ar y dyddiadau canlynol. 

	Dydd Gwener 06 Mehefin 2025

	Dydd Gwener 07 Tachwedd 2025 - Dyddiad cau i wneud cais am waith cyfalaf


	Dydd Gwener 04 Gorffennaf 2025

	Dydd Gwener 16 Ionawr 2026 - Cais am eitemau cyfalaf yn unig


	Dydd Gwener 12 Medi 2025

	Dydd Gwener 13 Chwefror 2026 - Cais am eitemau cyfalaf yn unig (ar ôl cytuno i’r cais, bydd angen prynu’r eitemau yn gyntaf a bydd y grant yn cael ei dalu ar ôl derbyn derbynebau) 




· Bydd swyddog o'r Awdurdod Lleol yn trefnu ymweld â lleoliadau ar gyfer prosiectau/offer mwy o faint. 
· Trefnir arolygiadau ar hap gyda lleoliadau gofal plant yn ystod y cyfnod o 5 mlynedd mewn perthynas â’r gwaith a gwblhawyd / eitemau a brynwyd.   
· Nod y panel yw asesu a darparu ymateb prydlon i'r ymgeisydd o fewn pythefnos i gyfarfod y panel. 

Rhaid gwario'r holl arian erbyn dydd Gwener 27 Mawrth 2026. Nid oes darpariaeth i drosglwyddo'r arian yma i'r flwyddyn ariannol nesaf. 








Canllawiau i leoliadau mwy o faint

Pwrpas y Cyllid yw galluogi darparwyr y blynyddoedd cynnar a gofal plant i wneud cais am symiau bach o gyllid grant i newid/trwsio eitemau neu drwsio brynu rhai newydd er mwyn gwella eu safleoedd ar gyfer darparu gwasanaethau gofal plant.  

Yr hyn y gellir ei ariannu - Canllawiau a meini prawf

[bookmark: _Hlk165624960]Bydd yr uchafswm sydd ar gael i unrhyw leoliad mewn unrhyw flwyddyn ariannol benodol yn cael ei amlinellu isod ac yn gymesur â nifer y diwrnodau y mae ar agor a nifer y plant yn y lleoliad.

	Darparwyr gofal plant sydd wedi’u cofrestru ar gyfer 15 lle neu lai
	Hyd at £10,000

	Darparwyr gofal plant sydd wedi cofrestru ar gyfer rhwng 16 a 29 lle
	Hyd at £15,000 

	Darparwyr gofal plant sydd wedi cofrestru ar gyfer 30+ lle
	Hyd at £20,000 



Mae modd ariannu gwaith cyfalaf amrywiol megis: 

· Ailwampio cyffredinol, gan gynnwys paentio, newid carpedi ac ati.
· Offer/dodrefn i wella'r lleoliad fel y cynghorir gan gydweithwyr y Blynyddoedd Cynnar a Gofal Plant
· Newid/trwsio gosodiadau a ffitiadau megis toiledau, cyfleusterau cegin, ffenestri, drysau ac ati
· Addasiadau sydd eu hangen i gynyddu’r lle chwarae sydd ar gael i gynyddu nifer y plant y gellir eu cofrestru yn y lleoliad.
· Gwella cyfleusterau chwarae awyr agored y lleoliad, megis newid y llawr chwarae mewn man awyr agored neu adeiladu canopi.
· Gwella ardal awyr agored yn unol ag 'argymhellion i fodloni’r Safonau Gofynnol Cenedlaethol' gan Arolygiaeth Gofal Cymru (AGC) - atodwch eich adroddiad arolygu diwethaf os gwelwch yn dda 
· Newid offer / dodrefn / storfeydd sydd wedi treulio a allai beri risg i iechyd a diogelwch. Er enghraifft, ffrâm ddringo sydd wedi rhydu, celfi chwarae sydd wedi torri neu sydd wedi eu treulio’n sylweddol ac a allai achosi sblintiau.
· Gellir cyfrannu at y gost o brynu paneli solar drwy’r cyllid grantiau bach os gall lleoliad gofal plant ddangos yn glir gyfanswm y gost a budd/enillion ar fuddsoddiad.
· Offer TG sy’n cael ei ddefnyddio i weinyddu’r plant yn eich gofal os gallwch ddangos angen clir er mwyn cynnig lleoedd Cynnig Gofal Plant, Dechrau’n Deg neu Addysg Gynnar. Gallai hyn gynnwys gliniaduron, argraffwyr, ac ati; Ni fyddai hyn yn cynnwys offer TG i’w ddefnyddio gan blant
· Gwariant ar eitemau cyfalaf i ganiatáu i'r lleoliad fod yn fwy hygyrch/cynhwysol i blant sydd ag anghenion neu anableddau ychwanegol. 

Beth na ellir ei ariannu?
Mae’r cyllid grant ar gyfer gwariant cyfalaf yn unig - rhywbeth na ellir ei ailwerthu ac nad yw’n ychwanegu at werth yr eiddo. Ni allwch ei ddefnyddio i ariannu:
· Prynu nwyddau untro, megis papur, deunyddiau glanhau, cewynnau ac ati
· Cyfarpar diogelu personol neu brynu dillad
· Costau staff megis cyflogau, hyfforddiant, teithio a bwyd a diod.
· Biliau nwy/trydan/dŵr, ardrethi.
· MacBook, iPad/Kindle Fire/cyfrifiaduron llechen eraill  
· Teganau / posau / llyfrau a ddefnyddir bob dydd er enghraifft: doliau, Lego, teganau adeiladu, teganau bach
· Byrddau Chwarae/Stand Celf/Byrddau Sialc.
· Chwaraewr MP3 a seinyddion/camera
· Darparu Wi-Fi.
· Costau yswiriant e.e. yswiriant adeilad, yswiriant atebolrwydd cyflogwyr ac ati. 
· Prynu neu brydlesu cerbydau, costau eu rhedeg, megis yswiriant, tanwydd, gwasanaethu ac ati.
Nid yw'r rhestr hon yn gynhwysfawr – gofynnwch os ydych yn ansicr a yw eitem yn gymwys.

Uchafswm lwfans fesul eitem  

	Eitem
	Uchafswm
	Isafswm y dyfynbrisiau sydd eu hangen
	Sylwadau- Telir 75% i ddechrau ar gyfer yr holl waith cyfalaf a phryniannau

	Gwaith adeiladu
	Hyd at 100% o gyfanswm y gost
	2   
	Telir 75% i ddechrau a bydd y balans terfynol yn cael ei dalu ar ôl cwblhau.   
Gwnewch yn siŵr eich bod chi’n cael dyfynbrisiau gan gwmni ag enw da, ar bapur â phennawd, gydag amlinelliad clir o’r costau.

	Gliniadur yn unig (dim pecynnau ychwanegol)
	£500

	Dim
	Telir 75% i ddechrau a thelir y balans terfynol ar ôl ei brynu.   
Ddim yn gymwys os ydych chi wedi derbyn grant am liniadur o'r blaen.
I’w brynu at ddibenion gwaith gweinyddu yn unig. Ddim i'w ddefnyddio gyda phlant

	Peiriant argraffu
	£150

	Dim
	Telir 75% i ddechrau a thelir y balans terfynol ar ôl ei brynu.   
I’w brynu at ddibenion gwaith gweinyddu yn unig. Ddim i'w ddefnyddio gyda phlant

	Offer awyr agored e.e. ffrâm ddringo
	15 – 29 lle £950

	Dim
	Telir 75% i ddechrau a thelir y balans terfynol ar ôl ei brynu.   
Rhaid i eitemau fod yn newydd

	
	30+ lle £1,200
	
	

	Canopi/Lloches
	£10,000

	2   
	Telir 75% i ddechrau a thelir y balans terfynol ar ôl ei brynu.   
Rhaid i’r eitemau fod yn newydd

	Gosod arwyneb newydd y tu allan
	15 – 29 lle £8,500

	2   
	Telir 75% i ddechrau a thelir y balans terfynol ar ôl ei brynu.   
Rhaid i’r eitemau fod yn newydd

	
	30+ lle
£12,000

	
	

	Storfa awyr agored/sied
	15-29 lle £1,000
	Dim
	Telir 75% i ddechrau a thelir y balans terfynol ar ôl ei brynu.   
Rhaid i eitemau fod yn newydd

	
	30+ £1200
	
	

	Nwyddau Awyr Agored i Blant: Set bwrdd a chadeiriau

Hambwrdd dŵr/tywod

Cegin Fwd


	Hyd at £400 



Hyd at £500 

Hyd at £500 
	Dim
	Telir 75% i ddechrau a thelir y balans terfynol ar ôl ei brynu.   
Rhaid i eitemau fod yn newydd
Rhaid i'r pryniant fod at ddefnydd plant yn benodol ac nid tuag at offer patio mwy

Telir 75% i ddechrau a thelir y balans terfynol ar ôl ei brynu

	Storfa dan do
e.e. cabinetau ffeilio, unedau storio 
	Hyd at £350 
	Dim
	Telir 75% i ddechrau a thelir y balans terfynol ar ôl ei brynu.   
Rhaid i eitemau fod yn newydd

	Sedd car (fesul un)
	Hyd at £200 

	Dim
	Telir 75% i ddechrau a thelir y balans terfynol ar ôl ei brynu 
Rhaid i eitemau fod yn newydd

	Cadeiriau gwthio:
Sengl
Dwbl

Wagen fawr awyr agored (kiddie bus)
	
Hyd at £200 
Hyd at £300 

Hyd at £500
	Dim
	Telir 75% i ddechrau a thelir y balans terfynol ar ôl ei brynu 
Rhaid i eitemau fod yn newydd

	Cadeiriau uchel 
	Hyd at £100 
	Dim 
	Telir 75% i ddechrau a thelir y balans terfynol ar ôl ei brynu 
Rhaid i eitemau fod yn newydd



Cwestiynau Cyffredin
C. A allaf brynu eitem sy'n ddrytach a thalu’r gweddill fy hun?
Gallwch.  Efallai yr hoffech chi brynu eitem sy'n ddrytach na'r dyraniad uchaf. Mae hyn yn dderbyniol gan y panel.  Fodd bynnag, ni fydd yn dderbyniol prynu eitem ddrytach a pheidio â phrynu eitemau eraill y cytunwyd arnynt i wrthbwyso'r costau.   
C. Mae gen i leoliad gofal plant newydd; a allaf ddefnyddio'r cyllid i dalu costau sefydlu?
Gallwch. Gellir defnyddio'r grant i helpu i dalu costau sefydlu cychwynnol.

C. A allaf wneud cais am Baneli Solar?

Gallwch. Os ydych chi'n gwneud cais am baneli solar, rhowch dystiolaeth ategol i ddangos pam rydych chi’n gwneud cais amdanynt a sut y byddant o fudd i'ch busnes gofal plant.  Bydd angen i chi hefyd gynnwys gwybodaeth am gyfanswm y gost, budd/enillion ar fuddsoddiad.  Efallai yr hoffech roi’r wybodaeth hon ar ddarn arall o bapur. Bydd angen 2 ddyfynbris.

C:  A allaf wneud cais am grant fwy nag unwaith?

Gallwch gyflwyno mwy nag un cais yn ystod y flwyddyn ariannol. Fodd bynnag, rhaid cwblhau'r holl waith/gosod yr holl eitemau cyn y bydd ceisiadau ychwanegol yn cael eu hystyried. Byddai'r uchafswm lwfans yn dibynnu ar nifer y plant sydd wedi’u cofrestru yn y lleoliad e.e. byddai 30 o blant a mwy yn darparu'r uchafswm lwfans o £20,000 ar gyfer y flwyddyn ariannol


Os oes gennych unrhyw gwestiynau am unrhyw beth uchod, cysylltwch â ni ar:
01446 709269
Neu
valechildcare@valeofglamorgan.gov.uk    

